
ӨМІРБАЯНЫ

Конфуций, Кун-цзы, яғни ұстаз,"Ұстаз Күн" 
деп атаған. Құң-фу-цзы (б.з.б. 551, Цзоу, Лу 

патшалығы (қазіргі Қытайдың Шандунь 
провинциясындағы Цюйфу қаласы – 479 ж.ш., 

сонда) – Ежелгі Қытай ойшылы, философ, 
тарихшы, мемлекет қайраткері, Қытайдың 

мемлекеттік діні – конфуцийшілдіктің негізін 
салушы. Кедейленген ақсүйектер отбасында 

дүниеге келген. Өмірінің көп бөлігін Лу 
патшалығында өткізген. Б.з.б. 11 – 3 

ғасырларда болған осы көне мемлекет ежелгі 
дəуірдегі қытай тарихы мен мəдениетінің 
дамуында елеулі рөл атқарғанмен, 6 – 5 

ғасырлардан бастап құлдырау кезеңін бастан 
кеше бастаған-ды. Сондай шақта өз отанында 

өмір сүрген Конфуций өзіне дейін өркен 
жайған философиялық ой маржандарын оқып-

тоқып өсті.



Жас шағында төменгі буындағы шенеунік қызметін атқарып жүрді. 
Сосын жеке мектеп ашып, 22 жасында бала оқыта бастады. 
Кофуцийдің он мыңга жуык шəкірттері бар жəне жиырма шактысы 
ертелі-кеш жанында болган деген деректер бар. Қытайдағы тұңғыш 
жекеменшік оқу орнының негізін қалаушы атанды.Ең атақты 
мұғалім ретінде даңқы шықты. Халық оны сүйіспеншілікпен Құң 
ұстаз деп атады. Конфуцийдің мектебінде төрт пəн – ақлақ (мораль), 
тіл, саясат жəне əдебиет оқытылды. Конфуций 50 жасында Лу 
патшалығының жоғары дəрежелі мемлекеттік қызметшісі болып 
істеді. Сол шақта саяси қызметін бастады. Алайда, қаскөйлік 
интригалдар салдарынан лауазымды жұмысынан кетуге мəжбүр 
болады. Содан 13 жыл бойы Ежелгі Қытайдың Лу патшалығынан 
басқа мемлекеттерін аралайды. Бірақ еш жерде өз идеяларын 
қолданысқа енгізе алмайды да, ақыры 484 ж. еліне қайтып оралады. 
Содан өмірінің соңына дейін ұстаздықпен жəне көне даналық 
кітаптарды жинап, өңдеп, таратумен шұғылданған



Конфуцизмнің қасиетті кітаптарын құрайтын екі коллекция бар еді. 

Бес классикалық 
кітап (Воу Кинг)

Төрт кітап (Се 
Чоу)



Шығармашылығы
  Конфуций өзіне тəн төл ілім жасамаған деген пікір қалыптасқан, 
ол Ежелгі Қытайдың бес классикалық шығармасын жинастырып,
түсіндірме берген.

 “Шуцзин” (тарих кітабы), 

“Щицзин” (əндер мен гимндер кітабы), 

“Лицзин” (рəсімдер туралы жазбалар), 

“Юэцзин” (музыка туралы кітап), 

“Ицзин” (өзгерістердің канондық кітабы)



Төрт кітап: ХІ ғасырда Сунг ақсүйектер əулеті кезінде топтастырылған бұл 
коллекция ел басқарушы кластың тəрбиелік негізін құрады. Қызметке 
алыну үшін жасалған емтихандарда ел билеушілері осы кітаптарды 
пайдаланып отырды. Аталмыш төрт кітап мыналар:

1.Конфуцийдің айтқан нақыл сөздері. (Лунь 
Ю)

2. Менсиустың сөздері (Монг Це).

3. «Орта» жол доктринасы (Чонг Ионг).

4. Үлкен дерек-мəлімет (Та Хио)



  Осы ретте тұжырымдалған басты көзқарастары мен ілімі 
жайындағы мағлұматтар “Əңгімелер мен пайымдар”' 
(“Лунь юй”) деген кітапта таратылып баяндалған. Бұл 
кітап Конфуций айтқан ойлар мен оның жақын 
шəкірттерімен жəне ізбасарларымен əңгіме-дүкенінің 
жазбасы болып табылады. Зерттеушілер Конфуцийдің 
жеке басына тиісті деп тек “Көктем мен Күздің, Лу 
мемлекетінің тарихы кітабына” түсіндірмелерін атайды. 
“Ұлы ілім” мен “Аралық туралы ілім”' атты туындылар да 
Конфуцийдің өзінікі емес, ол тек мұның екеуін де қайта 
əңгімелеп берген деп саналады. 



 “Билеуші – билеуші, ал бағынышты – 
бағынышты, əке – əке, ал ұл – ұл болу 

керек”



Конфуцийдің мемлекетті “адамгершілікпен басқару” теориясы оған дейін 
де болған идеяға – басқарушы билігін құдіреттендіру идеясына сүйенді. 
Соған сүйене отырып, оны дамытты əрі негіздеді. “Басқару – түзету деген 
сөз” деген қанатты сөзбен тұжырымдалатын негізгі принцип “чжень мин” 
ілімінде көрініс тапқан. Мұнда Конфуций қоғамдағы əр нəрсені өз орнына 
қою қажеттігін, əркімнің міндетін қатаң да дəл анықтау керектігін айтты 
(Конфуций бойынша мемлекет – үлкен отбасы). Ол ел билеушілерін 
халықты заңдар мен жазалаулар негізінде емес, ізгілік жасаушылар 
жəрдемімен биік адамгершілік, имандылық қасиеттер танытатын тəртіпті 
үлгі ету жолымен басқаруға үндеді. Халықты салық, салғырт салумен 
қинамай, əдет құқығы негізінде басқаруды қош көрді. Ең бастысы – 
шынайы принципті əрқашан басқарушы қатаң ұстануға тиіс деп білді, 
сонымен бірге адамдар мен олардың игіліктеріне қамқорлық көрсету – 
басқарушы парызы. Адамдардың байлық пен мəртебені бəрінен жақсы 
көріп, кедейлік пен жасқанбаушылықты жек көретіндерін дана билеуші 
жақсы білуге тиіс. Билеуші үшін – кісі сеніміне ие бола білу өте қажет.



  Конфуцийдің пікірінше елді түсіністікпен басқарудың үш 
буыны бар. Олар:

 əділеттік табиғатты 
сүю 

əдет-
ғұрыпты 

құрметтеу



  Мемлекет – халық игілігін қамтамасыз ету жəне қажет 
тəртіпті орнату құралы. Солай бола тұра, мемлекет бəрін 
қамтитын жəне баршаға ортақ, бəрі орындауға міндетті, 
бірақ бет-бейнесіз заңға да, тиран-билеушінің 
озбырлығына да сүйенбеу керек, керісінше, мемлекет – 
билеуші мен оның көмекшілерінің даналығына, ізгілік-
мейірімділігіне арқа сүйеуге тиіс. Конфуцийдің саяси 
доктринасына əр заманда əрдайым мұқият көңіл бөлініп 
отырды. Конфуций мен оның ізбасарларының ілімінде 
бейнеленген идеялар осы күнге дейін Қытай саяси 
мəдениетінің аса маңызды құрамдас бөлігі болып 
табылады.



Қорытынды

  Конфуций өзіне арнайы бөлінген орынға жерленген. Оның қасына 
ұрпағы, жақын шəкірттері мен ізбасарлары қойылған. Тұрғын үйі 
ғибадатханаға айналдырылып, Конфуций рухына тағзым етушілер 
зиярат жасайтын орын ретінде əйгілі болған. Конфуций ілімі ол 
қайтыс болғаннан кейін б.з.б. 136 ж. мемлекеттік идеологияға 
айналған шақта ол “он мың ұрпақтың ұстазы” деп жарияланды. 
Мемлекет Конфуцийді 1503 ж. қасиеттілер,əулиелер қатарына 
қосты. Конфуций есімі Қытайда 1911 ж. болған ұлттық-
буржуазиялық революцияға дейін ресми түрде ардақталған.


